
PERDITESIM

Miré se vini né informimin javor pér median té€ Dhomave té Specializuara té Kosovés, ku synojmé t'u ofrojmé
gazetaréve informacion té pérditésuar mbi zhvillimet mé té fundit né Gjykaté dhe mundésiné pér té béré

pyetje.

Né ¢éshtjen Hysni Gucati dhe Nasim Haradinaj, Paneli i Apelit ka caktuar njé seancé apeli mé 1 dhe 2 dhjetor
2022. Gjykatésit véné né dukje se, bazuar né Rregullore, vendimi mbi apelin kundér aktgjykimit mund té
merret térésisht mbi bazén e parashtrimeve me shkrim. Sidoqofté, ata e gjykojné té nevojshme seancén pér
shkak té rrethanave konkrete té késaj ¢éshtjeje, mes té cilave gjatésia dhe kompleksiteti i aktgjykimit. Té
gjitha parashtrimet me shkrim té Mbrojtjes dhe Prokurorisé né lidhje me apelin, gqé jané publike, gjenden né
fagen e internetit t& DHSK-sé.

Né ¢éshtjen Thagi dhe té tjerét, mé 20 tetor Zyra Administrative dorézoi raportin e nénté mbi pjesémarrjen
e viktimave. Né raport, Zyra e Pjesémarrjes sé Viktimave rekomandon gé 11 nga 19 parashtruesit e kérkesave
té pranohen si viktima né proces. Sipas Zyrés sé Pjesémarrjes sé Viktimave, krimet qé ata pretendojné se
kané pésuar pérkojné me vendet dhe kohét e pérmendura né Aktakuzé.

Viktimat flasin gjuhén shqgipe dhe/ose serbe dhe banojné né shtete té ndryshme. Ndér ta pérfshihen viktimat
e drejtpérdrejta dhe té térthorta. Viktimat e drejtpérdrejta tregojné se kané pésuar dém pér shkak té ndalimit
té paligjshém, trajtimit mizor dhe/ose torturés né njé nga vendet e ndalimit gé pérmenden né Aktakuzén e
konfirmuar. Viktimat e térthorta pretendojné se kané pésuar dém si rezultat i pérndjekjes, ndalimit té
paligjshém, trajtimit mizor, torturés, zhdukjes me forcé dhe/ose vrasjes sé paligjshme té njé anétari té
familjes.

Zyra e Pjesémarrjes sé Viktimave vlerésoi se té gjitha viktimat kané pésuar krime té ngjashme me ato qé
pretendohet se jané kryer nga té njéjtét kryes né céshtjen Tha¢i dhe té tjerét. Pér rrjedhojé, Zyra e
Pjesémarrjes sé Viktimave rekomandoi qé 11 viktimat e tjera té pérfshihen né grupin ekzistues prej 32
viktimash pjesémarrése né kété c¢éshtje dhe té pérfagésohen nga i njéjti mbrojtés viktimash.

Zyra e Pjesémarrjes sé Viktimave konstatoi mé tej se, ashtu si né rastin e grupit ekzistues té viktimave
pjesémarrése, té 11 parashtruesit e kérkesave duhet té konsiderohen veganérisht té cenueshém pasi vuajné
ende nga trauma dhe shprehin friké dhe shqetésim pér siguriné e tyre dhe té familjeve té tyre, nése identiteti
i tyre béhet i njohur. Pér rrjedhojé, Zyra e Pjesémarrjes sé Viktimave e ¢gmon té nevojshme gé identitetet e
tyre té mbahen konfidenciale.

Gjykatési i Procedurés Paraprake do té vendosé né lidhje me kérkesat e viktimave si dhe mbi rekomandimet
pér mbajtjen konfidenciale té identiteteve té tyre.

Ndigni pérditésimet e DHS-sé né live updates dhe YouTube channel

Pér té marré pjesé ne informimet javore pér median organizuar prej DHSK-sé, ju lutemi kontaktoni MediaKSC@scp-ks.org. Pér mé shumé
informacion lidhur me mbrojtjen e té dhénave personale né DHSK, shihni https.//www.scp-ks.org/en/privacy-notice

Raporti i nénté i Zyrés Administrative mbi pjesémarrjen e viktimave gjendet né fagen e internetit té DHSK-
sé.

Si¢ u njoftua javén e shkuar, Gjykatési i Procedurés Paraprake ka caktuar konferencén e radhés mbi ecuriné
e késaj ¢éshtje gjygésore pér té premten e ardhshme, mé 4 néntor 2022, né orén 13:30. Ndér pikat gé do té

diskutohen, sikurse u béné me dije né urdhrin pér caktimin e datés sé konferencés, pérfshihen procesi i
nxjerrjes sé materialeve, listat e déshmitaréve, si dhe ecuria hetimeve té Mbrojtjes.

Gjithashtu, Gjykatési i Procedurés Paraprake béri me dije se do té pyesé Mbrojtjen dhe Prokuroriné nése
parashikojné té hasin ndonjé véshtirési pér kalimin e ¢éshtjes te trupi gjykues brenda fundit té kétij viti.

Pyetje nga gazetarét

Nuk pati pyetje

